
GOUVÈNÈ CUOMO ANONSE $20 MILYON NAN SIBVANSYON FEDERAL POU 

LITE KONT CHOMAJ 
 

Finansman federal ap ede konekte plis pase 100,000 moun kap chèche travay 
avèk sant karyè entansif ak konsèy 

 
Gouvènè Andrew M. Cuomo jodia te anonse $20 milyon dola nan finansman federal 
pou sipòte efò Eta pou fè Nouyòkè ki nan chomaj yo jwenn travay. Sibvansyon sa se pi 
gwo prim ki te atribye a nenpòt eta e li depase yon total $18 milyon dola ane pase. Depi 
2012, Eta New York te resevwa plis pase $77 milyon ki soti nan inisyativ sa, ede plis 
pase 298,745 Nouyòkè ki pap travay rekòmanse, avèk plan pou ede 101,000 lòt moun 
jwenn travay nan 2016. 
 
“New York kontinye pou l wè yon kwasans travay fòmidab nan Eta e nou angaje pou 
asire ke chak Nouyòkè ki vle jwenn yon travay ka jwenn li,” Gouvènè Cuomo te 
deklare. “Finansman sa ap ede nou kontinye bay swen ak konsèy konplè ki te enpòtan 
pou ede rezidan Empire State yo kap travay di jwenn travay ak re-entegrasyon nan 
travay.” 
 
Finansman an, te atribye grasa Sèvis Re-anbochaj nan Depatman Travay Eta Nouyòk 
ak inisyativ Evalyasyon Elijiblite, ap sipòte konseye travay nan Depatman Travay Eta 
New York nan 210 ki pral travay avèk benefisyè Asirans Chomaj grasa yon modèl sèvis 
agresif.  
 
Modèl la gen ladan twa randevou obligatwa en-a-en, yon plan pou chèche travay, 
evalyasyon fòmasyon ak referans nan opòtinite travay. Moun ki resevwa sèvis sa yo 
anba sibvansyon sa souvan gen obstak pou travay kap mete yo a risk pou epwize 
benefis Asirans Chomaj yo.  
 
Komisyonè pa Entèrim Depatman Travay Eta New York Roberta Reardon te 
deklare, “Priyorite nimewo en nou se pou asire ke Nouyòkè ki pap travay yo gen zouti 
yo bezwen pou bay travay ki disponib nan kominote a kote yap viv. Finansamn sa ap 
pèmèt nou kontinye travay nou pou ede nenpòt moun ki aktyèlman ap kolekte yon chèk 
chomaj pou yo gen yon chèk pewòl olye de sa.” 
 
Wap jwenn yon repatisyon rejyonal sou alokasyon finansman se nan fason ki annaprè 
yo: 

Rejyon Kantite Lajan 

Capital Region $1,396,292.00 

Rejyon Sant NY $1,107,404.00 

Finger Lakes $1,588,884.00 

Long Island $2,792,584.00 

Mid-Hudson $2,551,844.00 

Mohawk Valley $674,072.00 

NYC $7,125,904.00 

North Country $433,332.00 

Southern Tier $818,516.00 

Rejyon Lwès NY $1,781,476.00 

*Kantite lajan an sijè a chanje baze 
sou bezwen rejyon an 

 

 
 
Senatè Charles E. Schumer te deklare, “Sa a se yon enevestiman entelijan ki pral ede 
plizyè milye Nouyòkè ki pap travay garanti yon travay ak anmnemtan ranfòse ekonomi 
lokal nou an. Gouvènè Cuomo merite anpil kredi paske li te priyorize ak kontinye 
inisyativ reyisi sa, e mwen angaje pou kontinye lite anpil nan Kongrè a pou resous yo ki 
pral pwoteje ak kreye travay nan gwo eta nou an.” 
 
Depite Charles B. Rangel te deklare, “Anpil remèsiman pou Gouvènè Cuomo ak 
Depatman Travay Etazini paske li te ede mete Nouyòkè yo nan travay. Priyorite m te 
toujou travay, travay,travay pou elektè nou yo. Keseswa yap chèche pou amelyore 
kalifikasyon travay yo, eksplore yon diferan pwofesyon oswa jwenn yon nouvo karyè, 
mwen espere ke sibvansyon sa pral bay moun kap chèche travay yo resous adekwat ak 
konpetans pratik pou jwenn travay ak avanse karyè yo.” 
 
Depite Eliot Engel te deklare, “Ekonomi nou an kontinye jwenn fòs, men pandan 
lontan anpil Nouyòkè toujou poko santi rekiperasyon an. Nou ka fè plis pou asire ke 
gason ak fi kap travay yo jwenn zouti yo bezwen pou jwenn travay ke nap kreye nan 
ekonomi 21yèm syèk la. Mwen aplodi Gouvènè Cuomo paske li te itilize lajan federal sa 
pou fè sa tou senpleman, epi ofri oryantasyon karyè pou plis pase 100,000 moun kap 
chèche travay.” 
 
Depite Nita M. Lowey te deklare, “Yon mendèv ki byen fòme esansyèl pou Nouyòkè 
yo fè konpetisyon nan ekonomi mondyal la. Se poutèt sa map lite chak ane pou ranfòse 
pwogram tankou sa pou asire ke gason ak fi kap traay di yo garanti travay kap peye 
byen pou sipòte fanmi yo.”  
 
Depite Jerrold Nadler te deklare, “Mwen kontan paske finansman federal sa ap ede fè 
Nouyòkè yo retounen nan travay. Travay dirèkteman avèk moun ki nan chomaj yo, ofri 

yo gid, epi ede yo jwenn travay kap matche konpetans yo se pi bon fason pou konekte 
moun kap chèche travay yo a travay ki disponib aktyèlman. Mwen vle remèsye 
Gouvènè Cuomo paske li te travay di pou ede plis pase 298,745 Nouyòkè ki nan 
chomaj rekòmanse.” 
 
Depite Gregory W. Meeks te deklare, “Lè Nouyòkè nou yo bezwen yon ti èd, nou pa 
ta dwe vire do nou sou yo, nou ta dwe ofri yo yon men itil. Sibvansyon sa pral fè sa 
egzakteman; li pral ede Nouyòkè yo pou retounen nan travay epi asire ke moun sila yo 
kap chèche travay aktivman pa prive nan asistans ki pi nesesè. Mwen remèsye 
Depatman Travay ak Gouvènè Cuomo e map rete tann pou m kontinye travay avèk yo 
pou redwi chomaj nan chak kominote nan eta nou an.” 
 
Depite Paul Tonko te deklare, “Kòm ekonomi nou an kontinye rekipere, gen toujou 
anpil nan kominote nou yo ki gen difikilte pou jwenn bon jan kalite travay alontèm kap 
ede yo sipòte yon fanmi. Mwen remèsye Gouvènè Cuomo paske yo rekonèt defi sa e 
yap itilize lajan sa yo pou ede anpil moun toupatou nan eta nou an pou yo retounen 
travay. Map rete tann pou m kontinye travay avèk biwo l nan nivo federal pou asire ke 
chak Nouyòkè kap travay di gen opòtinite ak kapasite pou travay ke yo merite.” 
 
Depite Hakeem Jeffries te deklare, “Sibvansyon federal $20 milyon sa pral jwe yon 
wòl enpòtan nan ede Nouyòkè yo retounen nan travay. Byenke ekonomi nasyonal nou 
vin pi solid jodia pase nan istwa resan, nou gen plis travay pou nou fè nan lit pou asire 
ke chak Nouyòkè ki vle yon travay ka jwenn li. Gouvènè Cuomo ansanm avèk tout 
moun ki te patisipe ta dwe felisite pou travay yo nan efò sa.” 
 
Depite Elise Stefanik te deklare, “Finansman enpòtan sa ap fè yon wout long pou ede 
moun ki pi vilnerab nou yo jwenn travay nan kominote nou an. Finansman sa pral bay 
konsèy karyè pou ede moun sila yo ki gen difikilte jwenn travay ki peye.” 
 
Depite Dan Donovan te deklare, “Chanjman nan fason ekonomi nou an ap travay te 
kite kèk moun san travay, patikilyèman nan endistri manifakti a. Fè yo kenbe epi 
retounen nan travay sa nan enterè tout moun. Mèsi a Depatman Travay Etazini ak 
Gouvènè Cuomo paske yo te angaje resous nan kominote nou an nan eta.” 

